


Aallarniut
Kommunip ingerlatsineranik aaqqissuusseqqinneq suli ippi-
gusuutigineqarmat kommunalbestyrelsimi akuerseqataasutut
makku akuersinermi tunngavigisimasavut siunissamullu
suliassatut takorluukkavut allaaserilaarniarpakka. 

Pisortani sulisut amerlavallaarujussuarnerat, amerlavallaar-
nerisalu inuussutissarsiutinik ineriartortitsinissaraluamut
aporfiunera, qangali paasilluarneqalersimammat kommuni-
nik iluarsaaqqinnerit qangali pilersaarutigineqarsimapput. 
Iluarsaaqqinnermi tunngavilersuutit

Kommuninik iluarsaaqqinneq 2008-imi politikkikkut timita-
lerneqarpoq, 2009-imilu atuutilerluni. Kisianni Kommune
Kujallermi allaffissornikkut pissusitoqqat ingerlaannarsi-
mapput, tassa pisortani sulisut amerlavallaarnerat suli atuut-
siinnarsimavoq. 
Maannamullu Kujataani sulisinnaasut affangajaat kommuni-
mit arlaatigut akissarsiaqartitaapput. Taamaammallu kom-
munip allaffiani kikkut, sumi, qanorlu sulissanersut oqallisi-
galugu nukivut qanorluunniit atortigigaluarutsigit kujataa,
aammalu illoqarfiit ataasiakkaat ineriartulernavianngillat
inuussutissarsiutinik ineriartortitsisoqanngippat. 
Inuussutissarsiutinillu ineriartortitsisoqassappat inuit ilinni-
arsimasut nukissallillu amerlanerusut inuussutissarsiutinik
ingerlatsinermut nuukkiartuaartariaqarput. Tassalu allaffis-
sornikkut aaqqissuusseqqinneq pisariaqavippoq inuussutis-
sarsiornikkut ineriartortitsinissaq pillugu.

Aamma, allaffissorneq aaqqissuunneqartariaqarpoq sulias-
saq qitiutillugu, tassa suliassaq pitsaanerpaamik aningaasar-
tuutaannginnerpaamillu naammassineqartussanngorlugu
aaqqissuunneqassaaq, imaanngitsoq kikkut sumi sulinissaan-
nik politikkikkut kissaatigisat aallaavigalugit. Suliassarlu
pisariinnerusumik naammassineqassappat aaqqissuusseqqin-
nissaq pisariaqarpoq aningaasat pingaartumik ukiuni makku-
nani utoqqartatta amerliartorfiini allanut atorfissaqaqimma-
ta. 

Ineriartortitsineq tunngavissallu
Kujataa ineriartussappat inuussutissarsiutinik ineriartortitsi-
neq aqqutigisariaqarpoq. Savat amerlanerusut uumasuutigi-
neqalertariaqarput, savat neqaat suli atorluarneqarnerulerta-

riaqarput; naatitat tikisittakkatta ilarpassui kujataani sarfaq
akikitsoq atorlugu naatinneqartalertariaqarput; puulukit,
kukkuuaqqallu tonsit 1000 arlallit tikisittakkatta ilaat nam-
mineq uumasuutigilertariaqarpavut; saarulliit, uukkkat, uil-
lut, suluppaakkat, kigutillit allarpassuillu kujataata pigisai
atorlualertariaqarpavut; UNESCO-p silarsuarmiunut kingor-
nutassiaanut qallunaatsiaqarfiit ilanngunneqarnerat takorna-
riartitsinikkut atorluarnerulertariaqarparput; immap naasui
atorlualertariaqarpavut; aatsitassat avatangiisinut inunnullu
ulorianaateqanngitsut iluaqutisariaqarpavut il.il.. 

Kommune qanoq iliorsinnaasoq
Ila taagugassavut amerlaqaat, aatsaalli tigussaasunik iliuu-
seqarsinnaagutta tamakku anguneqassapput. Kommunilu
qanoq iliorsinnaava? 

Sulisussanik inuussutissarsiutaalersussanut piginnaanngor-
saaneq aqqutissat pingaarnerit ilagaat, tamannalu kommuni-
mi suli ilungersuunneqartuassaaq. Inuussutissarsiutinik ine-
riartortitsisussat siunnersorneqarluaqqullugit inuussutissar-
siutinik inerisaasumik kujataani pissutsinik inuussutissarsiu-
tinillu ilisimasaqarluartumik atorfinitsitsisoqarpoq. 

Umimmannik nuussinissaq piviusunngungajalersoq ilunger-
suuteqassaaq, Food Festival aqqutigalugu nunatta tunisas-
siaanik atuinerup sungiukkiartortinneqarnera suli annerusu-
mik suleqataaffigineqassaaq. Aatsitassalerinermut ilinniar-
nerit ingerlateqqinneqassapput, aatsitassarsiortuusinnaasullu
attaveqarfigilluarumallugit taakkulu kujataamiunut tunnius-
sinnaasaat annerpaanngortinniarlugit aatsitassalerinermut
inuussutissarsiutinullu allanut tunngasunik suliaqartussamik
atorfinitsitsisoqarpoq. 

Inuit sulisinnaagaluarlutik assigiinngitsunik ikiorneqaqqaar-
tariaqarnertik pillugu sulisinnaanngikkallartut ikiorumallugit
Ilaqutariinnik Sullissiviit sulisussaat amerlineqarput inuit
sulinissamut nukissaqalernissaannut ikiorumallugit. 
Ikiortariaqallit allamiittut nunaannut utertikkumallugit aam-
malu Kujataani suliffissanik pilersitsinissaq siunertaralugu
aningaasallu avammut nassiussorneqartut killilerniarlugit
innuttaaqativut illoqarfinni allani Danmarkimilu ulloq unnu-
arlu angerlarsimaffinni najugaqartariaqartut angerlaraqartin-
neqarnissaat ilungersuukkumallugu angerlarartitsinissaq

immikkut suliassaqarfinngortinneqarpoq. 
Aalisakkanik tunisassiortut pisassanik qinnuteqarnerini
kommunimit tapersersorneqartuassapput suliffissanik amer-
lasuunik pilersitsisarmata. Inuussutissarsiutit nutaat pilersin-
neqarnissaat pillugu Danmarkimi inuussutissarsiutinik ineri-
artortitsinermik misileraaviit suleqatigineqalersimapput,
soorlu tamatumani eqqarsaatigineqarput minkenik erniortit-
sinerit, sulluitsunik tunisassiornerit il.il. Aamma, tunisassior-
feeqqanik massakkut ingerlakkumaneerussimasunik tigusi-
nissaq ilungersuutiginiarparput tassami inuit ikiuutinik
tuniorarneriniit immaqa iluanaarutaavallaanngikkaluamik
suliaqartinnissaat tamatsinnut pitsaaneroqimmat. 

Inuussutissarsiutinik ineriartortitsinissamut periarfissat
ikinngillat, aammalu taassuma tungaanut kommunip sulias-
sai ikinngillat, taamaallaallu piumassuseq aningaasallu apeq-
qutaaginnarput. Taamaattumik aningaasat allaffissornermut
pisariusumut pitsaanerpaajunngitsumullu atornagit pisariilli-
saanikkut inuussutissarsiutinik ineriartortitsinerup tunnga-
vissiornissaanut atorusunneruavut. 

Nukivut inerititaqarnissamut atorniartigit
Taamaammat allaffissornikkut aaqqissuussinerup qanoq
ittuusariaqarneranik assortuunnermut nukivut atorunnaarlu-
git inuussutissarsiutinik ineriartortitsinissamut atornerusaria-
qaleqaavut tassami immitsinnut sulliteqattaalluta ineriartor-
navianngilagut, aatsaalli inuussutissarsiutinik ineriartortitsi-
nikkut kujataa ineriartortissinnaavarput.

Kelly Berthelsen, Inuit Ataqatigiit sinnerlugit 
kommunalbestyrelsimi ilaasortaq.

Attartortunut inigisami uumasuutilinnut
Inissiani uumasuuteqarnissamut maleruagassat malinneqartannginnerat INImiit 
maluginiarneqarpoq.

Matumuuna erseqqissarneqassaaq, inissiani uumasuuteqarnissamut maleruaqqusanik 
unioqqutitsineq attartukkamik atorunnaarsitsinermik kinguneqartarmat.

Tamanna INImiit maannamiit pimoorunneqarnerulissasoq ilisimatitsissutigaarput.

Til lejere med husdyr i lejemål
INI har bemærket, at man ikke overholkder reglerne for at holde husdyr på et lejemål.

Det skal understreges, at det medfører en opsigelse af lejemålet, hvis man overtræder
reglerne om at holde husdyr.

INI vil for fremtiden benytte sig mere af denne fremgangsmåde.

Narsami inuussutissarsiortut 
isumasioqatigiittarfiat 
unippoq
Narsami inuussutissarsiortut oqallittarfiat apriilimi 2009-mi
Inuussutissarsiornermut Suliffeqarnermullu allattoqarfimmit
pilersinneqarpoq. Ataatsimeersuaqqaarnermi suliffeqarfiit
annerit mikisullu tupaallannartumik amerlasuut amerlasuut
peqataapput. Kingornalu ataatsimiittarnerni mittarfiit, kom-
munimi pilersaarut, aatsitassarsiulernissaq arlarpassuillu
soqutiginartut  oqallisigineqartarput.

Ajoraluartumilli peqatigiiffiit allarpassuit pisarnerattut,

katersuuffiunera ornigarneqarneralu annikilliartuaarsimap-
put, kiisalu naggataagut inuit marluinnaalersimapput isuma-
sioqatigiiffimmik akisussaassoorusullutillu ingerlatsiniartut.
Tamannali naammanngilaq! Tapersersuinerlu taama annikit-
sigilermat Narsami inuussutissarsiortut isumasioqatigiittarfi-
at ingerlajunnaartutut nalunaarutigaarput.

Ilaasortaanermut akiliutit kontomi katersorneqarsimasut
peqatigiiffimmut Neriusaamut tunniunneqarput, Narsamilu
pissakinnerusunut juullilernerani nerisassanik poortugarsitit-
sinermi atorneqarput.

Neriuutigalugu, ullut arlaanni peqatigiiffiliortoqarumaartoq,
Narsaq sinnerlugu sassartartussamik, soqutigininnissimanis-
sinnut  qujavugut.
Siulersuisut sinnerlugit

Monika Brune

Erhversforum Narsaq er opløst
Erhversforum Narsaq blev i april 2009 etableret på initiativ
af Erhvers- og Arbejdsmarkedforvaltningen. Ved den første
generalforsamling var der overraskende mange deltager fra
store og mindre virksomheder her fra byen. Og ved senere
møder blev der flittig diskuteret om lufthavnen, kommunal-
planen, den kommende mineindustri og mange andre spæn-
dende emner.

Men, som det sker desværre med så mange andre foreninger,
blev begejstringen mindre og mindre og til sidst var der kun
to personer tilbage som påtog sig ansvaret til at opretholde
erhversforummet.

Det er ikke nok! På grund af den generelle lave opbakning
fra erhvervslivet er Erhversforum Narsaq hermed opløst.
Kontingenter, som vi indbetalte, har samlet sig op på vores
konto. Erhversforum Narsaq har sponseret dette beløb til
Foreningen Neriusaaq, som afleverer julemadsposer til nød-
lidende familier i Narsaq.

Med håb, at der en dag vil opstå en ny forening, som repræ-
senterer i Narsaq, siger vi tak for interessen, så længe den
varende.
På vegne af bestyrelsen

Monika Brune

Isikkorikkusukkuit taava ikiorsinnaavatsigit.
Isarussat, kontaktlinset, seqinersiutit pinnersaatillu

Vil du se godt ud, så kan vi hjælpe dig.
Briller, kontaktlinser, solbriller og smykker.

